
[bookmark: _GoBack]МЕКТЕПКЕ ДЕЙІНГІ ЖАСТАҒЫ БАЛАЛАРДЫҢ ДАМУЫНА МУЛЬТФИЛЬМНІҢ ЫҚПАЛЫ

	Жеке тұлғаның қалыптасуы балалық шақтан басталады. Қазіргі таңда  баланың ерте жастағыhttps://works.doklad.ru/view/k55w9oZb54E.htmlдамуына ықпал ететін негізгі құрал – мультфильм және ұялы телефондардағы ойындар. Соңғы жылдары телеарналарда отандық және шетелдік, әсіресе америкадан шыққан мультфильмдер қатары көбейді. Қазіргі балалардың мультфильм арқылы тәрбиеленіп, мультфильм арқылы тілі шығып жатқаны жасырын емес. Шетелдік мультфильмдер қатарының күн санап артуы және олардың өскелең ұрпақтың психикалық дамуына ықпалы педагог-психолог, ата-аналар тарапынан алаңдатушылық тудыруда. Мультфильмдерді жасаудың жаңа технолоияларына қатысты да (компьютерлік графика, әртүрлі арнайы эффектілер және т.б.) көптеген мәселелер бар. Бұрынғы қуыршақ және сурет арқылы жасалған мультфильмдер жасалу тәсілі жағынан да, қабылдау жағынан да бала психикасына тек жағымды әсер қалдырса, қазіргі мультфильмдер жайлы олай айту қиын. 
	«Балалар және телеарна», «балалар және гаджеттер» мәселесі қазір ата-аналарды, педагогтарды және дәрігерлерді де алаңдатуда. Себебі балалар үшін теледидар ойыншық пен кітаптың орнын алмастырған. Теледидар ықпалы баланың ақыл-санасын, оның өмірге деген көзқарасын қалыптастырады. Баланың ішкі әлемі қалыптаса бастағанда ересектер берген нәрсенің барлығы да  ойындар, ертегілер, ортақ айналысқан іс, теледидардағы бағдарламалар маңызды рөл атқарады. Мектепке дейінгі жастағы балалар үшін негізгі тәрбие құралы мультфильм болып табылады.
Балалар психологы И.Медведеваның пікірінше, әр халықтың әлемді қабылдауы әртүрлі, өзара айырмашылықтар бар, сондықтан шетелдік мультфильмдер бала санасында өз халқының емес, өзге көзқарасты қалыптастыратындығымен қауіпті [11; 47]. Мультфильмді таңдауда кітап таңдаудан да ыждаһаттылық керек, себебі көркем бейне баланың санасына өте қатты әсер етеді.
Балалар мультфильм көргенде қоршаған әлеммен байланысы әлсірейді, тпті ол байланысты үзіп алатындары да болады, мультфильм тамашалау кезінде айналадағы дауысқа тіл қатпайды. Мультфильмді көріп болған соң балаларда агрессия немесе қорқыныш туындауы мүмкін. 
Балалар кейде құбыжық, қансорғыш (вампир), елестер мен алапат күшке ие роботтар жайлы сапасыз өнімдерді көруге құмар.Мультфильмдердің қай қайсысын алсақ та, дау-жанжал, төбелес, тайталас, атыс, кісі өлтіру, яғниагрессивті мінез-құлық пен күш көрсету бар.
Балалар мультфильмнің тұтқынына айналған, тіпті кейде ойыннан да бас тартады. Медицина ғылымдарының докторы Е.Глушкова балалар неғұрлым көп қараса, соғұрлым тез шаршайды, ал шаршаған сайын теледидар қарауға құмарлығы арта түседі деген пікір білдіреді.
Қазіргі мультфильмдер кейіпкерлерініңішінде балалар тәлім алып, олардың бойында адамгершілік, мейірімділік, жауапкершілік, еңбекқорлық сияқты асыл қасиеттерді сіңіруге үндейтін кейіпкерлер кем де кем. Ал ұлттық құндылықтарды, қазақы тәрбиені насихаттайтын отандық өнімдер саны жағынан аз. Мультфильм кейіпкерлерінің ішінде балаларға кері ықпалын тигізетіндер де кездеседі. Мәселен, «Том және Джерри» (реж. У. Ханна, Д. Барберра)мультфильмінде Том атты мысық Джерри деген тышқанға зиянын келтірудің әр алуан жолдарын іздейді. Ал тышқан да одан есесін алу үшін әртүрлі қитұрқылыққа барады. Бұл баланы ешкімге есесін жібермей, қатыгездікке қатыгездікпен жауап беруге үндейді. Америкалық «Вуди және оның достары» (реж. У. Ланс, С. Маркус) мультфильмін қарастырып көрейік. Оның бір кейіпкері – қоғам үшін, өзі үшін аса маңызды бір шаруамен айналысатын адам, ал екінші кейіпкері – әрқашан көңілді жүретін, менмен тоқылдақ Вуди. Мультфильм барысында Вудидің көңіл көтеруіне кедергі болған адам жеңіліске ұшырап, Вуди қарсыластарын қолынан ештеңе келмейтін, үнемі сәтсіздікке тапболатын адамдар ретінде көрсету жолында әрекетке барады. Бұл мультфильм қоғам игілігі үшін еңбектенуге қарсы тұлғаны, өзін қоршаған ортада кез келген жағдайда, кез келген түрде өзінің басымдығын көрсетуге тәрбиелейді.  Мультфильм кейіпкерлері әртүрлі заттармен бастарынан соққы алады, алайда денсаулығына еш зиян келместен ойынын жалғастыра береді. Осы көріністі көрген соң балалар үй жануарларын әртүрлі заттармен соғып, содан соң олардың неліктен мультфильм кейіпкерлері сияқты ұстамайтынына таң қалған жағдайлар орын алған.
Мектепке дейінгі жастағы балалардың дамуына қазіргі мультфильмдердің ықпалы түрліше көрінеді. Атап айтқанда:
Қабылдаудың дамуын тежеу. Жоғарыда айтылғандай мектепке дейінгі жаста көргенді қабылдау кинестетикалық және сезу каналдарына тікелей байланысты. Кез келген мультфильм, бағдарлама, ойын т.б. көргенде бұл екі канал да ешбір әрекетке қатыспайды. Демек, баланың қабылдауы толыққанды дамымайды. 
Мидың нейрондық байланыстарының әлсіз болуы. Ми құрылысының дамуы 6-7жаста аяқталады. Әртүрлі белсенді әрекет арқылы нығайтылып, белсендірілмеген нейрондық байланыстар біртіндеп жоғалады. Ең жақсы «дамытушы» деген мультфильмдер мен бағдарламалардың өзі жаңа нейрондық байланыстар қалыптастыра алмайды. Себебі қабылдаудың негізгі түрлері жұмыс істемейді, көргенді қабылдау қызметі белсенді емес, ақпарат өңдеуді талап етпейді, тек дайын күйінде ұсынылады, бір бейнені қайта қайталап көргенде жаңа ақпарат қабылданбайды, тек бұрынғы үлгі санада бекітіледі.  
Уақытты белсенді әрекетсіз өткізу, «басқа әлемге ену» әдетінің пайда болуы. Балалар қозғалыссыз әрекетке бейімделеді, белсенді әрекет етуге ерінеді. Ешбір белсенді әрекетсіз пассивті түрде қанағаттану сезімін бастан кешіру болашақта жалқаулыққа, тіпті психотропты заттарға әуестенуге әкеліп соғуы мүмкін.
Балалық шақ – тұлға дамуындағы өте қысқа, бірақ аса маңызды кезең. Сондықтан ол кезеңде баланың қабілетін физикалық және рухани дамытуға аса көңіл бөлу қажет. 
	Белсенді әрекет пен алған әсерін санада саралаудың кезектесіп отыруының дұрыс жолға қойылмауы. Бала үшін әсерлену аса қажет, бірақ оны ыждаһаттылықпен өңдеу де маңызды. Көптеген нысанды атүсті қабылдау және жекелеген әсердің құндылығының кемуі тіл мен ойлауға ықпал етеді. 
Өзінің жағымсыз әрекеті үшін жауапкершілік сезінбеу. Мультфильм кейіпкерлерінжағымсыз, дөрекі мінез-құлқы үшін ешкім жазаламайды. Нәтижесінде мектепке дейінгі жастағы балада ондай әрекеттерді жасауға болады және ол үшін ешқандай жауапкершілік артылмайды деген теріс пікірі қалыптасады. 
Тәуелділіктің пайда болуы. Кейде мектеп жасына дейінгі балалар арасында басқа ешбір ойын т.б. қарамастан ұзақ уақыт бойы бір мультфильмді көре беру де кездеседі. Бала ата-анасының араласуынсызөз бетімен мультфильм көруді тоқтата алмайтын жайттар да жоқ емес. Бұл дегеніміз тәуелділіктің алғашқы белгілері.
«Халықты басқарудың ең оңай жолы – қолына нан беріп, сосын әртүрлі көрсетілімдер қойып отыру» – деген екен ежелгі Рим билеушілері. Жас ұрпақты теледидар арқылы қалай тәрбиелесек, еліміздің келешегі де сондай болмақ.  Сондықтан біз, ата-аналар, балаларымыз көк сандықтан көріп, біліп отырған дүниені сараптап, саралап ұсынғанымыз жөн. 

